
Dyddiad cyhoeddi: 7 Mehefin 2023

Cais Rhyddid Gwybodaeth 86/23
 
Rydyn ni’n ysgrifennu atoch i ymateb i'r Cais Rhyddid Gwybodaeth a wnaethoch. Mae eich cais wedi cael ei ystyried yn unol â gofynion y Ddeddf Rhyddid Gwybodaeth a’n Polisi Rheoli Data a Gwybodaeth.
 
ROEDDECH CHI WEDI GOFYN...

Hoffwn wybod o dan y Ddeddf Rhyddid Gwybodaeth beth yw’r union resymau pam mae’r gwaith o ddarparu a dechrau defnyddio trenau Class 197 ychwanegol wedi cael ei ohirio ers mis Mawrth.
Os yw’r rhesymau hynny o ganlyniad i ddiffygion o ran gweithgynhyrchu, a fyddai modd bod mor fanwl â phosibl o ran y rheini.
Os mai'r angen am waith cynnal a chadw ychwanegol ar Class 175 yw’r rheswm, rhowch wybod pam nad oedd cydfodolaeth y ddwy fflyd yn y depos cynnal a chadw wedi cael ei ragweld.

YMATEB

Er nad yw nifer yr unedau Class 197 newydd sy’n ymuno â gwasanaeth i deithwyr wedi cynyddu’n ddiweddar, mae’r gwneuthurwr (CAF) wedi parhau i ddarparu unedau Class 197 newydd i Rheilffyrdd Trafnidiaeth Cymru Cyf (TfWRL).  Mae’r unedau ychwanegol hyn yn cael eu defnyddio i ddechrau gan Rheilffyrdd Trafnidiaeth Cymru Cyf i gefnogi eu rhaglen hyfforddi gyrwyr, lle na fyddai gan Rheilffyrdd Trafnidiaeth Cymru Cyf ddigon o yrwyr i gefnogi ymestyn y llwybrau sy’n cael eu gweithredu gan yr unedau Class 197 newydd hyn. Roedd Rheilffyrdd Trafnidiaeth Cymru Cyf wedi disgwyl i’w rhaglen hyfforddi gyrwyr fod yn fwy datblygedig ond mae oedi cynharach yn y rhaglen gynhyrchu wedi arwain at oedi yn y gweithgaredd hwn. Fodd bynnag, wrth i’r rhaglen hyfforddi gyrwyr fynd rhagddi, bydd modd rhyddhau mwy o’r unedau Class 197 newydd ar gyfer gwasanaethau teithwyr a bydd Rheilffyrdd Trafnidiaeth Cymru Cyf yn cyhoeddi diweddariadau maes o law.
[bookmark: _GoBack]Nid oes unrhyw broblemau o ran diffygion gweithgynhyrchu sy’n atal trenau newydd rhag cael eu darparu a’u defnyddio, ac nid yw parhau i gynnal a chadw’r unedau Class 175 presennol chwaith yn atal hynny.  Mae cynlluniau trawsnewid Rheilffyrdd Trafnidiaeth Cymru Cyf bob amser wedi cynnwys cyfnod pan fyddai’r unedau trenau Class 175 a Class 197 presennol yn weithredol yr un pryd.  Bydd hyn yn parhau nes bydd digon o unedau Class 197 newydd wedi cael eu cyflwyno i alluogi’r unedau Class 175 i ddechrau cael eu tynnu’n ôl o’r gwasanaeth.
Gobeithio y bydd yr wybodaeth hon yn ddefnyddiol i chi. 

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon â chanlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Swydd Gaer, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

